
An Todhchaí á Atógáil le Chéile 




Réamhrá

Is príomhghníomhaíocht é Clár na nDeontas Beag i ndoiciméad beartais na Roinne Oideachais, “Tosaíochtaí don Óige - saol daoine óga a fheabhsú trí obair óige” (2013).

Cuireadh an clár ar bun chun ligean do phainéal daoine óga deontais a riaradh do dhaoine óga eile agus tá sé mar aidhm aige rannpháirtíocht daoine óga a neartú mar chinnteoirí laistigh den phobal áitiúil agus den phobal níos faide i gcéin, 

Cuspóir Chlár na nDeontas Beag Meán Fómhair 2021 - Márta 2022:
Tar éis thionchar Covid 19, tá Clár na nDeontas Beag do Mheán Fómhair - Márta 2022 ann chun daoine óga a chumasú chun iarratas a dhéanamh ar mhaoiniú le tacú le daoine óga ina bpobail d’fhonn an méid a leanas a dhéanamh: 
· sláinte mheabhrach dhearfach a chur chun cinn  
· sláinte agus folláine mhothúchánach agus choirp a neartú  
· tacú le meicníochtaí chun déileáil le strus agus brúnna agus tógáil ar na meicníochtaí sin
· tacú leis an athmhuintearas le cairde agus le daoine (ar líne agus go pearsanta)
· tógáil ar scileanna sóisialta agus muinín agus sin a fhorbairt
· deiseanna a sholáthar do dhaoine óga dul i mbun gníomhaíochtaí agus spéiseanna de réir na srianta atá i bhfeidhm.    


Baineann an rannpháirtíocht i gcomhthéacs Chlár na nDeontas Beag le daoine óga atá ag glacadh páirte i dtionscadail ina gcuireann daoine óga iarratas isteach orthu agus a ndéanann daoine óga iad a phleanáil,, do dhaoine óga.  Baineann sé lena gcinneann siad a dhéanamh, cén uair, cén áit agus conas!


Cé atá in ann iarratas a dhéanamh?

Tá Clár na nDeontas Beag oscailte do ghrúpaí daoine óga atá idir 4 bliana d’aois agus 25 bliana d’aois, agus atá mar chuid de ghrúpa cláraithe / maoinithe Sheirbhís don Aos Óg de chuid an Údaráis Oideachais (SAÓ-ÚO). Níor chóir go mbeadh níos lú ná 3 duine óga ar a laghad sa ghrúpa a dhéanann iarratas.

Ba chóir go mbeadh teagmhálaí ina bhall den ghrúpa don aos óg atá ag cur isteach iarratas don deontas.   Is é sin an duine a ndéanfaimid teagmháil leis nó léi maidir leis an iarratas (déanfar aon teagmháil leis an gceannaire ar an aos óg).  I líon beag cásanna admhaímid go bhféadfadh sé nach mbeadh sé sin indéanta agus go dteastaíonn duine eile, mar shampla, oibrí óige nó oibrí deonach, chun gníomhú amhail an teagmhálaí.  Más é sin an cás, mínigh cén fáth sa spás a chuirtear ar fáil agus cuir sin isteach mar aon leis an bhfoirm iarratais agus fianaise den ghrúpa ag pleanáil na ngníomhaíochtaí e.g. Grianghraif d’obair ghrúpa nó bileoga pleanála.  Caithfidh gach smaoineamh do na tionscadail teacht ó na leanaí agus ó na daoine óga a mbeidh smacht acu ar aon dámhachtain maoinithe. 
Cén uair is féidir le grúpaí iarratas a dhéanamh agus cé mhéad is féidir leo iarratas a chur isteach ina leith?

Seolfar an dara babhta de Chlár na nDeontas Beag ar an 6ú Meán Fómhair 2021. 

Fanfaidh iarratais ar oscailt go dtí an 16ú Eanáir 2022.  Déanfar na hiarratais sin a fuarthas faoin 8ú Deireadh Fómhair 2021 a mheas níos luaithe.  
Leanfaidh an dara babhta maoinithe sin an tráthchlár thíos:

	6ú Meán Fómhair 2021.
	Seoladh na ndeontas beag

	8ú Deireadh Fómhair 2021
	An chéad spriocdháta deiridh le haghaidh measúnú #1

	28ú Meán Fómhair
	Ceardlann tacaíochta maidir leis an bhfeidhmchlár Zoom 

	Trí sheimineár gréasáin ar an 25ú Deireadh Fómhair 2021
	Litreacha tairisceana curtha amach

	16ú Eanáir 2022
	An spriocdháta deiridh le haghaidh measúnú #2

	Trí sheimineár gréasáin ar an 31ú Eanáir 2022
	Litreacha tairisceana curtha amach

	31ú Márta 2022
	Tabhairt chun críche an chláir

	18ú Aibreán 2022
	An Spriocdháta Tuairiscithe



Féadfaidh grúpa iarratas a dhéanamh ar dheontas idir £300 agus £2,000 (Coinníodh an £500 breise i mbliana chun cur ar chumas grúpaí níos mó deiseanna cláir lasmuigh den láthair a fhorbairt do dhaoine óga mar fhreagairt ar an bpaindéim.

Foirmeacha iarratais agus Nótaí Treorach 
Is féidir foirmeacha iarratais agus nótaí treorach a fháil trí ríomhphost a sheoladh chuig sgp@eani.org.uk, trí ghlaoch ar (028) 9056 6429 / (028) 9056 6952 nó ar shuíomh gréasáin an Údaráis Oideachais www.eani.org.uk/smallgrants
 
Is féidir pacáistí iarratais a sheoladh trí ríomhphost nó a phostáil chuig grúpaí a bhfuil spéis acu iontu. 

Cad is féidir a mhaoiniú


Ní mór a thaispeáint ar iarratais  conas a sholáthróidh an clár agus an caiteachas pleanáilte cuspóir chlár 2021-25, Ag Tacú le Fás daoine óga le linn na Paindéime.

Is féidir roinnt tionscadal a chur ar siúl in aon lá amháin (ach caithfidh gach clár mionsonrú a dhéanamh ar na seisiúin phleanála agus ullmhúcháin roimh an imeacht agus an mheastóireacht ina dhiaidh sin), d’fhéadfadh sé nach mairfeadh cuid acu ach cúpla seachtain agus go dtógfadh cuid eile cúpla mí- beidh sé ag brath ar a bhfuil uait a dhéanamh. Ní mór gach tionscadal a bheith críochnaithe faoin 31ú Márta 2022.

Clúdófar an méid a leanas le maoiniú an chláir:-

I gcuid an bhuiséid den fhoirm iarratais, iarrtar ort úsáid a bhaint as na catagóirí atá leagtha amach againn agus an fhoirm a chomhlánú go cuí (taispeánfar an t-uasmhéid airgid laistigh de na ceannteidil).

· Gníomhaíochtaí agus iompar chun daoine óga atá scoite amach a nascadh le daoine eile.
· Fruiliú ionaid le do chuid gníomhaíochtaí a chur ar siúl  ann (ba chóir go mbeadh sé sin mór go leor chun go bhféadfaí scaradh sóisialta a dhéanamh.)
· Gníomhaíochtaí chun naisc a sholáthar le Seirbhísí Tacaíochta Sláinte Meabhrach agus Sláinte Fisiciúla.   
· Ábhair chun tacú le do thionscadal agus tá uasteorainn £600.00 orthu sin.  (Mionsonraigh na hábhair atá beartaithe agat a cheannach leis an maoiniú.)
· Beidh uasteorainn £50.00 ar Mhascanna TCP agus ar Dhíghalrán lámh 
· Costais taistil agus iompair laistigh de TÉ amháin  
· Baineann uasteorainn £80 in aghaidh an duine óig leis na tionscadail  
· Míreanna beaga de threalamh atá riachtanach chun obair ghrúpa agus gníomhaíochtaí neartaithe foirne a sheachadadh.  
· Ba chóir grúpaí a spreagadh chun trealamh a ligean ar cíos nuair is féidir, seachas é a cheannach. 
· Tá uasteorainn £200.00 ar fhruiliú trealaimh
· Tionscadail ealaíne lena n-áirítear múrmhaisiú dearfach
· Aithnítear go mb’fhéidir gur mhaith le grúpaí áirithe seirbhísí speisialtóirí a fhostú chun tacú le seachadadh eilimint(í) den chlár.   Ní mór d’iarratasóirí a thaispeáint go hiomlán go bhfuil obair an speisialtóra ríthábhachtach do sheachadadh an tionscadail. Féadfar suas le £25 san uair a cheadú chun cur le costas na tacaíochta speisialtóra, ag brath ar an ráta náisiúnta iomchuí don speisialtacht sin.  Ní mór a thaispeáint nach gcuimseofar níos mó ná 20% de chostas iomlán an tionscadail i saothar an speisialtóra. Breithneoidh an Painéal Measúnaithe gach iarraidh ar thacaíocht speisialtóra i dtéarmaí a luach ar airgead. In imthosca eisceachtúla féadfaidh an painéal suas le 40% den bhuiséad a cheadú le haghaidh éascú speisialtóra más féidir a thaispeáint go bhfuil sé riachtanach na rannpháirtithe a nascadh le Seirbhísí Tacaíochta Sláinte Meabhrach agus Sláinte Fisiciúla mar atá mionsonraithe laistigh de chuspóir an tionscadail ar leathanach 1. Cuir san áireamh praghas in aghaidh na huaire an éascaitheora/na n-éascaitheoirí i d’iarratas, mar iarrfaimid amhlaidh mura mbíonn sé doiciméadaithe.
· Costais bia agus sólaistí.  Tá uasteorainn £350 orthu sin an duine le haghaidh imeachtaí/gníomhaíochtaí a mhaireann níos lú ná 5 huaire an chloig agus £8.00 an duine le haghaidh imeachtaí/gníomhaíochtaí a mhaireann níos mó ná 5 huaire an chloig.

Tá an maoiniú do Chlár na nDeontas Beag teoranta agus réamh-mheastar nach féidir gach iarratas a mhaoiniú.  Ba cheart tionscadail a phleanáil freisin chun luach ar airgead a sheachadadh. 

D’fhéadfadh treoir Covid 19 dul i bhfeidhm ar an líon daoine is féidir a bheith rannpháirteach i ngach clár. Dá bhrí sin, ceadaítear le clár 2021-22 do na heagraíochtaí sin a rinne iarratas cheana i mbabhta #1 agus a bhfuil tionchar den chineál sin orthu, an dara hiarratas a dhéanamh ar bhabhta Maoinithe #2 (Meán Fómhair - Márta).  Caithfidh an eagraíocht a thaispeáint go mbeidh grúpa difriúil daoine óga i gceist sa dara hiarratas.      

Caithfidh grúpaí óige an cuntas bainc atá cláraithe le ÚO a úsáid le haghaidh maoinithe agus ceadófar 2 dheontas ar a mhéad in aghaidh an chuntais. 

Ba cheart go leanfadh gach clár treoir reatha an rialtais maidir le Covid 19.  Ón gCéadaoin 1 Meán Fómhair, oibreoidh an tSeirbhís don Aos Óg faoin Roinn Oideachais: Treoir do Scoileanna agus Socruithe Oideachais i dTuaisceart Éireann. Is í an treoir seo an phríomhdhoiciméad tagartha anois chun obair óige a sheachadadh i gcomhthéacs Covid-19.   Sa chás go n-úsáidtear na téarmaí scoileanna, daltaí agus múinteoirí, ba chóir iad sin a léamh sa chomhthéacs céanna le suíomhanna oibre don ógra, mar shampla ionaid/tionscadail óige, leanaí agus daoine óga agus foireann/oibrithe deonacha oibre óige. Is féidir teacht ar thuilleadh sonraí ag https://www.eani.org.uk/youth-services-support & Treoir do Scoileanna agus Socruithe Oideachais i dTuaisceart Éireann.

Agus do thionscadal á phleanáil agat, beidh ort smaoineamh ar an gcaoi a ndéanfaidh tú an tionscadal a sheachadadh go sábháilte de réir na treorach cothrom le dáta. Ba cheart pleananna a dhéanamh chun cur chuige cumaiscthe a mheas idir cláir ar líne agus duine le duine d’fhonn an cur isteach a íoslaghdú agus ligean do chláir fhoriomlána a bheith ar siúl.   Caithfear na huimhreacha a thagann le chéile ag am ar bith agus bearta maidir le scaradh sóisialta a mheas.  Ba cheart go mbeadh aon taisteal atá beartaithe taobh amuigh de do cheantar áitiúil ar aon dul le srianta/treoirlínte an rialtais.









Treoir maidir leis an bhFoirm Iarratais 
Ba choir na nótaí a leanas a léamh i dteannta gach pointe ar an bhfoirm iarratais.
Tabhair faoi deara gur fearr iarratais clóscríofa ná iarratais scríofa, nuair is féidir.

Sonraí Clárúcháin

Níl ach grúpaí atá cláraithe le Seirbhís don Aos Óg an Údaráis Oideachais incháilithe le haghaidh maoinithe.


1. Sonraí an Teagmhálaí

Sa chuid seo den fhoirm ba chóir duit sonraí theagmhálaí an tionscadail a sholáthar.  
Ba chóir go mbeadh an teagmhálaí ina b(h)all den ghrúpa daoine óga atá ag cur isteach ar an deontas.  Is é sin an duine a ndéanaimid teagmháil leis nó léi maidir leis an iarratas. (Déanfar aon teagmháil a réamhshocrú leis an gceannaire óige).    
Seoladh: tabhair sonraí seolta na heagraíochta Óige, seachas seoladh pearsanta an iarratasóra.   



2. Eagraíochtaí Óige

Caithfidh Eagraíochtaí Óige a bheith ina ngrúpa cláraithe de chuid Sheirbhís Óige an Údaráis Oideachais.

Is é ról na heagraíochta óige tacú leis an ngrúpa ar bronnadh deontas air. Baineann sé sin go háirithe le tacaíocht chun iad a choinneáil slán agus a chinntiú go mbaineann na daoine óga taitneamh agus tairbhe as an eispéireas a chuirtear ar fáil dóibh le deontas.

Féadann sé tacaíocht a áireamh freisin le gníomhaíochtaí a eagrú, deacrachtaí a réiteach, taifid a choinneáil, an deontas a bhainistiú agus díograis an ghrúpa i leith an tionscadail a choinneáil.  

D’fhéadfadh an eagraíocht óige cuidiú leis an ngrúpa na buntáistí a bhaineann leis an tionscadal a aithint dóibh féin, dá bpiarghrúpa, dá dteaghlach, dá ngrúpa óige, don scoil, don phobal áitiúil nó don tsochaí i gcoitinne.  

Feidhmeoidh an eagraíocht óige mar óstach don deontas a bhronntar ar an ngrúpa daoine óga. Le bheith cinnte go bhfuil rochtain ag leanaí agus daoine óga ar aon deontas a d’fhéadfaí a thairiscint dá dtionscadal agus gur féidir leo amhlaidh a rialú, ba cheart don ghrúpa aontú leis an eagraíocht óige conas a tharlóidh sé sin.

3.  Sonraí an Tionscadail

3a. Caithfidh tú ainm tionscadail a thabhairt ar do thionscadal

3b.	Caithfidh tú a rá linn cé mhéad leanbh agus/nó daoine óga atá sa ghrúpa atá ag déanamh an iarratais. Is é sin an croíghrúpa atá ag déanamh an iarratais a raibh baint acu le cinneadh a dhéanamh ar a bhfuil sé beartaithe agaibh a dhéanamh cathain, cá háit agus conas. 

Is é triúr an líon íosta leanaí agus/nó daoine óga a theastaíonn chun iarratas a dhéanamh.

	 
3c. Sonraigh líon na ndaoine óga i ngach raon aoise atá sa ghrúpa a bhfuil baint dhíreach acu leis an iarratas seo a dhéanamh

3d. 	Caithfidh tú a rá linn cé mhéad leanbh agus/nó daoine óga a bheidh ag glacadh páirte sa tionscadal iomlán.

3e. Sonraigh líon na ndaoine óga i ngach raon aoise a bheidh ag glacadh páirte sa tionscadal iomlán.

3f.	Ba cheart duit a chinntiú go n-oireann an dáta tosaigh atá beartaithe lenár n-amchlár cinnteoireachta.  
Ní mór iarratais a bheith faighte faoin 8ú Deireadh Fómhair 2021 maidir le measúnú maoinithe #1  
Nó faoin 16ú Eanáir 2022 le haghaidh measúnú #2.

Is féidir le tionscadail a bheith ina n-imeacht a bhíonn ar siúl ar aon lá amháin (ach caithfidh gach clár mionsonraí a thabhairt faoi na seisiúin phleanála agus ullmhúcháin roimh an imeacht agus an mheastóireacht ina dhiaidh sin) d’fhéadfadh nach mairfeadh cuid acu ach cúpla seachtain agus go dtógfadh cuid eile cúpla mí. 

Ní mór duit a chinntiú go bhfuil dáta deiridh do thionscadail ann air nó roimh an 31ú Márta 2022.

4. Seo do dheis chun insint dúinn faoi do thionscadal.  Déan cur síos mionsonraithe ar an tionscadal agus na ceisteanna thíos á n-úsáid agat mar threoir. 
· Cad atá beartaithe agat a dhéanamh?  
· Cén fáth ar mhaith leat é a dhéanamh?    
· Cén difríocht a dhéanfaidh sé?
· Cathain a bhfuil sé beartaithe agat é a dhéanamh?
· Cá mbeidh an tionscadal ar siúl?
· Conas a chomhlíonfaidh an tionscadal cuspóir chlár 2021-22 (mar a mhínítear ar leathanach 1)?  


5. Costais Tionscadail

5a. Agus do thionscadal á phleanáil agat, ba cheart duit a bheith cinnte go gcuireann tú costas i leith GACH cuid de síos chomh cruinn agus is féidir. Smaoinigh ar gach a ndúirt tú i do thuairisc tionscadail agus smaoinigh 	an mbeidh costas i gceist le haon chuid de, is cuma cé chomh beag.  Tá roinnt samplaí tugtha againn thíos.

Laistigh den chuid buiséid ar an bhfoirm iarratais, déan na costais a mhiondealú agus bain úsáid as ceannteidil na gcatagóirí a thugamar duit. Mar shampla: In ionad ‘ábhair - £600’ a scríobh, liostaigh na hábhair atá beartaithe agat a cheannach don tionscadal sin. Tabharfaidh sé sin tuilleadh faisnéise don phainéal agus tá súil againn go ligfidh sé dóibh d’iarratas a cheadú.

Má tá sé beartaithe agat dul ar cuairt go háit éigin e.g. turas, ba chóir duit an méid a leanas a dhéanamh:-
· Faigh amach an bhfuil aon táillí iontrála le híoc (seiceáil an bhfuil ráta ann do ghrúpa nó lascaine ann)
· Faigh amach cé mhéid, más ann, a iarrfaidh tú ar bhaill de do ghrúpa le híoc as an ngníomhaíocht nó as an gcuairt
· Déan cinnte de go bhfuil na seirbhísí agus na saoráidí go léir atá riachtanach san ionad a mbeidh tú ag freastal air chun freastal ar riachtanais do ghrúpa
· Déan cinnte de go gcomhlíontar na socruithe go léir maidir le Covid 19 agus go gcomhlíontar na treoirlínte eagrúcháin

Má theastaíonn modh iompair uait ba chóir duit an méid a leenas a dhéanamh: -
· Faigh amach cé chomh minic a bheidh sé ag teastáil unit agus cé mhéad duine a bheidh i gceist le gach turas
· Déan cinneadh maidir leis na cinn scríbe/na hionaid éagsúla a d’fhéadfaí a úsáid
· Déan cinneadh an mbaileofar gach duine ag aon áit amháin
· Ansin déan teagmháil le cuideachta nó le heagraíocht fruilithe, agus iarr orthu praghas a thabhairt duit ar na turais

Má tá ionad nó áitreabh á fhruiliú agat chun cruinnithe etc. a reáchtáil ba chóir duit: -
· An costas in aghaidh an chruinnithe a sheiceáil (i roinnt áiteanna gearrtar costas in aghaidh na huaire nó in aghaidh an tseisiúin);
· Faigh amach cé mhéad uair a d’fhéadfadh an t-ionad a bheith ag teastáil uait le haghaidh cruinnithe, etc.
· Seiceáil an bhfuil taiscí ag teastáil nó an bhfuil aon chostais eile i gceist e.g. fruiliú trealaimh
· Faigh amach cén spás a d’fhéadfadh a bheith ag teastáil uait le haghaidh scaradh sóisialta.

Má tá sain-theagascóirí á lorg agat chun cabhrú leat cuid de do thionscadal a sheachadadh, ba cheart duit a fháil amach cé chomh minic agus a bheidh siad ag teastáil uait agus a cinntigh go n-áirítear an méid a leanas sa phraghas atá á lua acu:-
· Praghas san uair nó in aghaidh an tseisiúin (faigh amach cá fhad a mhaireann seisiún)
· A gcuid taistil chuig agus ó d’áit chruinnithe (fiafraigh an bhfuil feidhm ag aon chostais eile)
· Aon ábhair, e.g. pinn, páipéar, marcóirí, fillteáin, etc. A d’fhéadfadh a bheith ag teastáil
Cuir an praghas san uair/in aghaidh an tseisiúin san áireamh, sa chuid buiséid den fhoirm iarratais.

5b. Má theastaíonn níos mó airgid uait ná mar is féidir linn a bhronnadh, tá sé tábhachtach go mbailítear an t-airgead breise sin sula dtosófar ar an tionscadal. Mura féidir sin a dhéanamh, d’fhéadfadh go measfadh ár bpainéal dámhachtana gur riosca mór é sin do rath féideartha do thionscadail, go háirithe más méid suntasach é - d’fhéadfadh sé go mbeadh moill i gceist dá dheasca, nó d’fhéadfaí nach ndéanfaí aon deontas a thairiscint mar gheall air.

6.	Dearbhú

Ba cheart don teagmhálaí agus ionadaí ón eagraíocht óige an fhoirm a shíniú chun a dhearbhú go bhfuil gach faisnéis a sholáthraítear cruinn agus ceart.

7.  Cuairteanna faireacháin 

Tabharfaidh Daoine Óga cuairt ar roinnt tionscadal ó Phainéal Maoinithe na nDeontas Beag chun críche meastóireachta agus dearbhaithe cáilíochta.  


8.  Cabhair agus Tacaíocht

Beidh seisiúin tacaíochta aonair ar fáil trí Zoom chun cabhrú d’fhonn tacú le daoine óga a gcláir agus a n-iarratais a fhorbairt.  Féadfaidh ceannairí óige freastal agus iad i ról tacaíochta freisin. Ba chóir go mbeadh 3 duine óga ar a laghad i láthair. Chun do spéis a chlárú le haghaidh seisiún tacaíochta Zoon seol ríomhphost chuig sgp@eani.org.uk

Tionólfar ceardlann tacaíochta oscailte maidir le hiarratais ar Zoom Dé Máirt, 28ú Meán Fómhair ag 7pm, is féidir le daoine aonair nó le grúpaí clárú ag úsáid Eventbrite chun freastal (sonraí ar www.eani.org.uk/smallgrants)

Beidh na ceardlanna sin neamhfhoirmiúil, le cur i láthair gairid agus ansin seisiún ceisteanna agus freagraí agus deiseanna aonair ina dhiaidh sin chun smaointe cláir a phlé.  


Más mian leat tuilleadh a fháil amach faoin tSeirbhís don Aos Óg  Clár na nDeontas Beag, nó má theastaíonn cúnamh uait chun smaoineamh tionscadail nó tacaíocht a fhorbairt d’fhonn iarratas a dhéanamh ansin déan teagmháil linn ar: 

· fón: 028 9056 6429 / 028 9056 6952
· r-phost: sgp@eani.org.uk

	
An tSeirbhís don Aos Óg Clár na nDeontas Beag
An tÚdarás Oideachais
Bóthar Dhroichead Graham
Dún Dónaill
Béal Feirste
BT16 2HS
sgp@eani.org.uk
	Ná déan dearmad cóip a choinneáil 
de d’fhoirm iarratas chomhlánaithe  
do do thaifead féin




Aguisín 1

Ní chlúdófar an méid a leanas i maoiniú an chláir: 

· Costais Chónaithe Aon Uaire (Caithfidh codanna cónaithe a bheith mar chuid de chlár níos faide)
· Laethanta neartaithe foirne nó turais aon uaire  
· Costas oiliúna acadúla nó cáilíochtaí.
· Tionscadail chun leasa daoine atá ina gcónaí taobh amuigh de Thuaisceart Éireann.
· Conraitheoirí Seachtracha – e.g. le haghaidh athchóirithe nó suiteála trealaimh
· Costais trealaimh athsholáthair; Teilifíseáin. Ríomhairí glúine, iPadanna, etc.
· Trealamh TFC/Closamhairc
· Trealamh spóirt - Trealamh spóirt iomlán, etc. (Ní mheasfar ach earraí a theastaíonn chun gníomhaíochtaí neartaithe foirne a sheachadadh)
· Costais athmhaisithe
· Taisteal nó cláir lasmuigh de Thuaisceart Éireann
· Éadaí e.g. húdaithe/T-léinte
· Cláir a chuireann clár oibre polaitiúil nó reiligiúnach amháin chun cinn
· Cé go bhfáiltímid roimh iarratais ó leanaí agus daoine óga a bhfuil creideamh reiligiúnach nó tuairim pholaitiúil acu, ní mhaoinímid gníomhaíochtaí a chuireann chun cinn iad.

